
L-UNIVERSITÀ TA’ MALTA

Stqarrija għall-Istampa

Kors Ġdid ta’ Master of Arts in Disability Studies
Id-Dipartiment tal-Politika Soċjali u l-Ħidma Soċjali fl-Università ta’ Malta qed joffri kors ġdid li se jilqa’ lill-istudenti x-xahar id-dieħel.

Il-Master of Arts in Disability Studies huwa kors ta’ MA mgħallem u bir-riċerka li għandu l-għan li jgħallem studenti dwar il-kwistjonijiet kurrenti relatati mad-diżabilità, jeżamina l-ostakoli li jsibu ma’ wiċċhom nies b’diżabilità u jikkunsidra soluzzjonijiet alternattivi fix-xogħol u l-ħajja tagħhom.  Il-kors huwa maqsum f’erba’ oqsma ewlenin li jeżaminaw il-kunċett ta’ diżabilità minn angoli differenti – jiġifieri, mill-perspettivi teoretiċi, politiċi u leġislattivi, personali, u soċjo-politiċi.  Ma’ dawn, il-kors joffri lill-istudenti l-opportunità li jagħżlu qasam li jinteressahom, u jiżviluppawh b’mod indipendenti b’appoġġ u gwida.  Permezz ta’ dan il-kors, l-istudenti jiksbu l-għarfien u l-ħiliet meħtieġa biex  jagħmlu riċerka emanċipattiva dwar id-diżabilità u biex jiktbu t-teżi tagħhom.
Dan il-programm ta’ studji huwa ta’ tliet snin studju part-time.  L-ewwel sentejn se jkunu ddedikati għall-parti mgħallma tal-kors u t-tielet sena għall-kitba tat-teżi.  Il-lekċers normalment isiru darbtejn fil-ġimgħa filgħaxija u jkunu twal tliet sigħat.  Ma’ dawn normalment ikun hemm seminar jew tnejn fi tmiem il-ġimgħa kull sena. 
Il-kors huwa maħsub għal gradwati li jixtiequ jiksbu għarfien speċjalizzat u ħiliet dwar id-diżabilità u huwa rilevanti għal diversi professjonisti li għandhom il-kwalifiki, il-kapaċità u d-dispożizzjoni meħtieġa. 

Wieħed jista’ jara l-miżati fuq www.um.edu.mt/finance/service/coursefees
Il-formoli tal-applikazzjoni jistgħu jimtlew fuq www.um.edu.mt/registrar/students/applyonline
L-applikazzjonijiet jintlaqgħu mhux iktar tard mit-Tnejn, 23 ta’ Jannar 2012.

Iktar informazzjoni tista’ tinkiseb minn http://www.um.edu.mt/fema/overview/PMADBSPET2-2011-2-F u minn għand is-Sur Karl Debattista fid-Dipartiment tal-Politika Soċjali u l-Ħidma Soċjali, l-Università ta’ Malta fuq in-numru 2340 2976.

L-Uffiċċju tal-Komunikazzjonijiet u r-Relazzjonijiet mal-Alumni 
9 ta’ Jannar, 2012

